
1. Baba, Mathias, oida Freind!
Baba, Mathias, oida Freind, mia scheint:
Du woast zua Schdöh in jeda Not
Uns hod im Le’m so vüh vaeint
Jetz’ is’s vuabei, und des is schod

2. Baba, Mathias, i muass geh
G’rod jetz’ im Frühling tuat des b’sundas weh
Tua ma r an G’foin aum End’, und schau
Waunn i daunn vua mein’ Heagott schdeh
Vielleicht a Biss’l auf mei Frau

Refr. Mochts a Fest! Saufts Eich au!
Singts a jeda, wia r a kau!
Mochts Musik! Schlogts Radau
Waunn i mi in’d Kist’n hau!

2. Baba, Johannes, oida Freind!
Baba, Johannes, oida Freind, mia scheint:
Mia haum uns g’schdrid’n – mea ois z’füh –
Mia haum uns g’mätscht im groß’n Schbüh
Auf’m Weg ins söwe Züh

3. Baba, Johannes, i muass geh
G’rod jetz’ im Frühling tuat’s hoit b’sundas weh
Waunn i vasink in finst’ra Nocht
Tua ma r an G’foin – ia megts Eich eh – 
Gib auf mei Frau a Biss’l Ocht!

Refr. Mochts a Fest! Saufts Eich au! …

3. No Seavas, Koal, Du deppat’s Weh!
Host oiwöe ’glaubt, Du hoitst mi nua r aum Schmäh
Mi quöht nua r ans – des bringt mi um – 
Dass i do heit’ no umaschdeh 
Und Du kröest weida umadum

4. Baba, Du Schliaffa, i muass geh
Wo Du no lebst, tuat ma des b’sundas weh
Oba i moch ma kane Sua’ng
Dass D’ wos mid ia host, waaß i eh 
Woat aunschdaundshoiba no bis mua’ng

Refr. Mochts a Fest! Saufts Eich au! …

5. Baba, mei Mäd’l, pfiat Di God!
I nimm en näxt’n Zug ins Ob’mdrot
I nahmad gean an schbäda’n Zug
Nua waunn ma d’ Koat’n amoi hot
Daunn kaunn ma leida nimma z’ruck

6. Baba, mei Mäd’l, i mauss geh
G’rod jetz’ im Frühling loss i Di so schdeh
Oba so nimmt hoit oiß sein’ Lauf
Da r anz’ge Trost nua, den i seh
Du passt guad auf mei Seele auf

Refr. Mochts a Fest! Saufts Eich au! …


